
He rauemi aromatawai ā-roto

Tohu kaupapa ako: Te Reo Rangatira 3.10
Te tau kōnae o te rauemi aromatawai ā-roto:

TRR/3/10-B1
“He ino nō Mataora.”
Hei rauemi aromatawai ā-roto:

Paerewa paetae: AS90791 putanga 1
Whakarite, whakaputa i te whakaaturanga

Whiwhinga: 3
Rā i puta ai: 




Whiringa-ā-nuku 2005

Te mana tātari kounga nā Te Tāhuhu

Hei aromatawai ā-roto mai i te tau

o te Mātauranga:

2006

He Aratohu Kaiako:

Ko te horopaki


E hāngai ana tēnei tūmahi aromatawai ki te kaupapa tāmoko hei rangahau mā te ākonga, kia rite ai ia ki te whakaputa i tētahi whakaaturanga e pā ana ki te kaupapa nei. 

Ko te wāhi

Ka whakahaerengia te mahi nei i roto i te akomanga, engari ka whakaotingia ētahi mahi i te kāinga me te whare pukapuka. Nā reira he mea nui kia waitohu te ākonga i te pepa e mea ana nāna tonu ngā mahi katoa.

Ngā Tūmahi 

E toru ngā tūmahi hei mahi;

· te rangahau / te whakariterite

· te hoahoa

· te whakaatu.

Te Rangahau / te whakariterite
· Me āta rangahau me āta whakariterite hoki te ākonga i ōna ake whakaaro, kia pai ai te kaupapa ka whiriwhiria.  

· Mā te ākonga anō e whakakī haere te rātaka kia kitea ake ai te kaiako i ngā mahi kua oti i a ia te mahi.

· Mā te kaiako e hoatu te rātaka ki te ākonga. Me pēnei te āhua o te rātaka;
· Me māherehere te āhua me he pukapuka iti hoki.

· Me whai wāhi ki te tuhi i ngā taipitopito kōrero o te whakaaturanga.

· Me whai wāhi waitohu hei whakamana mā te ākonga i mahi ai.

· Me whakaatu ngā tikanga rangahau ki te ākonga e tauhou ana ki tēnei momo mahi.
· Mā te ākonga anō e rangahau te tāmoko.
Te hoahoa / te whakaatu

· Ka hoahoa te ākonga i tana tāmoko.

· Ka whakaritea e te ākonga te whakaaturanga ataata.

· Me mārama te hunga mātakitaki i te matū o te whakaaturanga.

· E rima wiki te roa hei rangahau, hei whakariterite, hei hoahoa i tana tāmoko i te whakaaturanga ataata.

Ngā rauemi:

· He kāmera ataata

· Ngā rauemi e pā ana ki te tāmoko.

Mōhiohio āpiti:

· Mā te ākonga anake tana ake whakaaturanga e whakariterite.

· Me āta whai i ngā tāima kia rite ai ngā tikanga mō ia ākonga, mō ia ākonga.

· Kei roto i ngā Āpitihanga nei ētahi tauira mahinga reo, tauira ariā, tauira hanganga kōrero, tauira kupu hoki mō ia kōeke, hei āwhina i ngā kaiako ki te whakatakoto kaupapa.  Ko ngā tauira e whai ake nei, ko ērā i ngā kōeke e tika ana mō tēnei reanga.

· Tirohanga whānui


wh 27

· Whāinga Paetae


wh 54

· Ngā Pūkenga


wh 56 

· Whārangi whakamārama

wh 92 me 108
    

· Ngā Āheinga Reo


wh 110 -120

· Ngā Ariā o te Reo


wh 121-128

· Te Wetewete i te Reo

wh 129 –137
· Ngā Rārangi



wh 138-186

He rauemi aromatawai ā-roto

Tohu kaupapa ako: Te Reo Rangatira 3.10
Te tau konae o te rauemi aromatawai ā-roto:

TRR/3/10-B1
“He ino nō Mataora.”
Hei rauemi aromatawai ā-roto:

Paerewa paetae: AS90791 putanga 1
Whakarite, whakaputa i te whakaaturanga

Whiwhinga: 3
Ngā tohutohu mā te ākonga

Ngā Aratohu


E hāngai ana tēnei tūmahi aromatawai ki te kaupapa tāmoko hei rangahau māu, kia rite ai koe ki te whakaputa i tētahi whakaaturanga e pā ana ki te kaupapa nei.
Ngā Tūmahi 

E toru ngā tūmahi hei mahi;

· te rangahau / te whakariterite

· te hoahoa

· te whakaatu.

Te Rangahau / te whakariterite
· Me āta rangahau me āta whakariterite hoki koe i ōu ake whakaaro, kia pai ai te kaupapa ka whiriwhiria.  

· Māu anō e whakakī haere te rātaka kia kitea ake ai te kaiako i ngā mahi kua oti i a koe te mahi.

· Mā te kaiako e hoatu te rātaka ki a koe.  Me pēnei te āhua o te rātaka;
· Me māherehere te āhua me he pukapuka iti hoki.

· Me whai wāhi ki te tuhi i ngā taipitopito kōrero o te whakaaturanga.

· Me whai wāhi waitohu hei whakamana māu i mahi ai.

· Ka whakaatuhia ngā tikanga rangahau ki a koe mehemea e tauhou ana ki tēnei momo mahi.
· Māu anō e rangahau te tāmoko.
Te hoahoa / te whakaatu

· Ka hoahoa koe i tāu tāmoko.

· Ka whakaritea e koe te whakaaturanga ataata.

· Me mārama te hunga mātakitaki i te matū o te whakaaturanga.

· E rima wiki te roa hei rangahau, hei whakariterite, hei hoahoa i tāu tāmoko i te whakaaturanga ataata.

Mahere Aromatawai: TRR/3/10 – B1: “He ino nō Mataora”
	Tūmahi
	Taunakitanga – Paetae
	Taunakitanga – Kaiaka
	Taunakitanga – Kairangi

	Ka whakarite te ākonga i ngā taputapu, i ngā pūkenga e puta ai te whakaaturanga, ahakoa mea ataata, mea whakakikokiko.
	· Ka hāngai te whakaaturanga ki te whāinga whakaatu.

· Ka mārama te matū o te whakaaturanga ki te hunga mātakitaki.


	· Ka whakakite i ngā hanga matua o te whāinga whakaatu.

· Ka whakariterite i te whakaaturanga e aro mai ai te hunga mātakitaki.
	· Ka whakaara ake i ngā tini wehewehenga o te whāinga whakaatu.

· Ka whakaputa i ngā whakakitenga motuhake.

· Ka nanakia te whakariterite i te whakaaturanga e riro pai ai te hunga mātakitaki.


Mai i ngä taunakitanga katoa ka whakatau ai te aromatawai.

